
Ishak Osman,kakitangan UKM jadi penduduk terawal
Bandar Baru Bangi.
Oleh: Harith Faruqi Sidek 

Bandar Baru Bangi mula dibuka secara rasmi kira-kira 40 tahun yang lalu, ianya
dibangunkan sejajar dengan pembangunan kampus tetap Universiti Kebangsaan Malaysia
yang ditubuhkan pada 18 Mei 1970 dan beroperasi di kampus sementara di Lembah Pantai,
UKM kemudiannya berpindah ke kampus tetap di Bangi mulai tahun 1977. Bandar Baru
Bangi asalnya merupakan kawasan ladang kelapa sawit yang dikenali sebagai West Country
Estate. Kawasan ini kemudiannya telah diambil alih oleh Perbadanan Kemajuan Negeri
Selangor untuk dibangunkan. Bandar Baru Bangi boleh diibaratkan sebagai 'adik' kepada
Bangi lama yang telah dibuka lebih awal, iaitu kira-kira 96 tahun lalu.

Penduduk Awal

Sewaktu UKM dibangunkan, tapak kampus ini didiami oleh suku kaum asal dari keturunan
Temuan, suku kaum ini dipercayai telah wujud lebih lama dari tarikh penerokaan kawasan

Bangi lama. Namun, apabila Bandar Baru Bangi dibuka, kumpulan penduduk terawal yang
berhijrah secara tetap ke Bandar Baru Bangi adalah dikalangan kakitangan terawal UKM.
Dikalangan kumpulan ini, yang pertama berhijrah ke Bandar Baru Bangi ialah Encik Ishak
Osman.Mengikut catatan dalam buku log pekerja UKM, Encik Ishak Osman merupakan
kakitangan UKM yang kelima terawal didaftarkan, iaitu dengan nombor pekerja 0005 dan
jawatan hakiki sebagai Tukang Kayu di Unit Pembangunan. 

Pengalaman sebagai 'orang Bandar Baru Bangi' yang terawal.

Dalam laporan News Straits Times bertarikh 22 Disember 1987, Ishak Osman telah
berkongsi pengalaman beliau sewaktu mula-mula menjejak kaki di Bandar Baru Bangi.
Menurut beliau, sebelum berpindah masuk ke kediaman yang terletak di jalan1/2C, Seksyen
1, Bandar Baru Bangi pada pada 1 Disember 1977, beliau sekeluarga tinggal di Kampung
Kerinchi. 

Nama Encik Ishak Osman (No. Pekerja 0005) dalam buku daftar pekerja Universiti Kebangsaan Malaysia.

Perkara pertama yang beliau lakukan setelah berpindah ialah menaiki basikal disekitar
kawasan kediamannya dengan harapan akan bertemu dengan penduduk lain, malangnya
tidak seorang pun yang beliau temui. Suasana persekitaran yang pada ketika itu masih
dipenuhi hutan belantara serta tanpa kemudahan elektrik menyebabkan beliau sangat gusar
memikirkan keselamatan dirinya sekeluarga. 

Menurut Ishak lagi, beliau akan memastikan setiap tingkap dan pintu rumahnya dikunci rapi
seawal jam 7 malam lagi, ini kerana pada ketika itu suasana sudah mulai gelap dan beliau
bimbang akan keselamatan keluarganya. Perkara ini berlarutan selama seminggu, sebelum
penduduk lain mulai beransur pindah ke kawasan tersebut. Meskipun begitu, bekalan elektrik
masih belum dibekalkan oleh pemaju, lalu penduduk disitu terpaksa menggunakan lampu
kerosin untuk tempoh beberapa bulan sehinggalah mereka mendapat bekalan elektrik pada
sekitar bulan mac 1978. 

Pengangkutan awam merupakan satu lagi masalah asas yang dihadapi oleh para penduduk
awal di Bandar Baru Bangi, kebanyakkan mereka tidak mempunyai kenderaan sendiri, lalu
terpaksa berjalan kaki berbatu-batu jauhnya untuk sampai ke perhentian bas bagi
meneruskan perjalanan menghantar anak ke sekolah dan ketempat kerja. 

Sebagai menghargai serta mengiktiraf beliau sebagai penduduk terawal Bandar Baru Bangi,
Ishak Osman telah diberi penghargaan oleh Menteri Besar Selangor pada ketika itu, Datuk
Muhammad bin Muhammad Taib sewaktu perayaan ulangtahun ke-10 Bandar Baru Bangi
pada 21 Disember 1987. 

Jalan 1/2C yang terletak di Seksyen 1, Bandar Baru Bangi

Tanda jalan 1/2C, kawasan perumahan terawal di Bandar Baru Bangi.

Sejarah Pembukaan
Penempatan Orang Jawa di
Selangor
Oleh : Harith Faruqi Sidek
Hubungan Tanah Melayu
dengan Pulau Jawa telah
bermula sejak kurun ke-14 lagi,
sepertimana diceritakan dalam
na...

"The Real Malay"
: Perihal Orang
Melayu menurut
Frank
Swettenham

Oleh : Harith Faruqi Sidek
Dalam karya beliau yang
terkenal, " Malay Sketches",
Frank Swettenham telah
memberi gambaran tentan...

Warisan Darah
dan Airmata di
Muzium Perang
Pulau Pinang.
Oleh : Harith

Faruqi Sidek Pintu masuk
Muzium Perang Pulau Pinang
Antara lokasi yang menarik
untuk dilawati jika melancong
ke Pul...

Catatan Dari
Bumi Anbiya' 2 :
Perihal Jam
tangan Mekah
Jam tangan

mesra islam. Kalau disebut
Jam Mekah, pasti yang
terbayang ialah jam-jam
buatan negara china yang
dijual oleh penjaja di j...

Asal Usul nama
negeri Selangor
dan beberapa
tempat di Daerah
Kuala Selangor

Oleh Harith Faruqi Sidek Jika
dalam naskah “Asal Usul
Negeri-negeri di Malaysia”
karya Datuk Zakiah Hanum
tidak memaparkan bagaimana
...

Wak Mustarjo
(1890 - 1970) dan
9 perkara menarik
tentang beliau.
Oleh : Harith

Faruqi Sidek Wak
Mustarjo@Mustar Ahmad 
(sumber : P.Ramlee.com)
Antara pelakon tambahan yang
sering menghiasi fil...

Seniman H.M Busrah : Dari
Semenyih ke Jalan Ampas

https://1.bp.blogspot.com/-_yQiJBjDQ6Q/UdUbnZksgrI/AAAAAAAAD9Q/gxJi6aruK_Q/s1600/2013-07-04+13.27.40.jpg
https://2.bp.blogspot.com/-KE8LLWBkpF8/UdUbnaouOsI/AAAAAAAAD9U/lYSmPrqxDAU/s1600/2013-07-04+13.29.06.jpg
https://harithsidek.blogspot.com/2012/07/apa-yang-swettenham-lihat-pada-orang.html
https://harithsidek.blogspot.com/2012/11/warisan-darah-dan-airmata-di-muzium.html
https://harithsidek.blogspot.com/2013/04/catatan-dari-bumi-anbiya-2-perihal-jam.html
https://harithsidek.blogspot.com/2012/08/asal-usul-nama-negeri-selangor-dan.html
https://harithsidek.blogspot.com/2013/01/wak-mustarjo-1890-1970-dan-8-fakta.html
https://harithsidek.blogspot.com/2012/08/sejarah-pembukaan-penempatan-orang-jawa_1.html
https://harithsidek.blogspot.com/2012/07/apa-yang-swettenham-lihat-pada-orang.html
https://harithsidek.blogspot.com/2012/11/warisan-darah-dan-airmata-di-muzium.html
https://harithsidek.blogspot.com/2013/04/catatan-dari-bumi-anbiya-2-perihal-jam.html
https://harithsidek.blogspot.com/2012/08/asal-usul-nama-negeri-selangor-dan.html
https://harithsidek.blogspot.com/2013/01/wak-mustarjo-1890-1970-dan-8-fakta.html
https://harithsidek.blogspot.com/2012/11/seniman-hm-busrah-dari-semenyih-ke.html


kiriman Harith Faruqi Sidek No comments: 

Rujukan: 

Elusive Dreams. The News Straits Times. 26 Oktober 1987,p.2. 

First Man to Settle in. The News Straits Times. 22 Disember 1987,p.2. 

Harith Faruqi Sidek. Sejarah Penubuhan UKM: Pencarian Kakitangan Perintis. Buletin
ILHAM. Bil.13/2013.p.9

Perancangan pembangunan 'Bandar Universiti' oleh PKNS yang diiklankan pada tahun 1983. (NST,16 Jun 1983)

Wednesday, March 12, 2014

kiriman Harith Faruqi Sidek 1 comment: 

Projek pembinaan Taman Tasik Cempaka yang terletak di Seksyen 9, Bandar Baru Bangi
bermula sekitar tahun 1999 dan berakhir sekitar bulan julai tahun 2000. Projek oleh
Perbadanan Kemajuan Negeri Selangor (PKNS) ini dibangunkan diatas tanah seluas 16.8
hektar, dengan 6 hektar daripadanya diperuntukkan untuk pembinaan tasik buatan,
sementara selebihnya diperuntukkan sebagai taman awam.

Kos bagi menghasilkan sebuah tasik yang dibina ditebing Sungai Hitam menelan belanja
sekitar RM6 juta. Sementara Jabatan Lanskap Negara bertanggungjawab menghasilkan
lanskap menarik bagi taman awam ini dengan kos RM3 Juta. Tanaman yang menghiasi
kawasan rekreasi ini terdiri daripada tumbuhan tempatan, termasuklah Bunga Cempaka
yang menginspirasi namanya. Selain kemudahan rekreasi seperti taman permainan dan
peralatan senaman, taman ini juga mempunyai sebuah Perpustakaan bagi rekreasi
minda.Taman Tasik ini diuruskan oleh Majlis Perbandaran Kajang.

Rujukan:

Lake garden attraction at Bangi's commercial centre (6 mei 2000). New Straits Times.

L.H Lim (9 Jun 1999). Boost to 'garden city' reputation for Bangi. New Straits Times.

L.H Lim (12 mac 2001). Bandar Baru Bangi's parkland draw. New Straits Times.

Patvinder Singh (6 Februari 2000). Public park for Bandar Baru Bangi. New Sunday Times.

Friday, March 15, 2013

Kenang - Kenangan Kolej Kediaman Pertama
Universiti Kebangsaan Malaysia 1970 - 1977.

Oleh :  Harith Faruqi Sidek 

Universiti Kebangsaan Malaysia ditubuhkan secara rasminya pada 18 Mei 1970, dan dalam
tahun yang sama, ia telah memulakan tahun akademiknya pada 20 Mei 1970 dengan 190
orang orang mahasiswa sulung. ( Kalyubi Ghazali, 1971). Antara kemudahan yang
melengkapkan kampus sementara UKM di Jalan Pantai Baru, Kuala Lumpur ialah kediaman

Kolej Kediaman Pertama UKM.  (Sumber: Semesta, 1977/78)

mahasiswa yang dikenali dengan nama Kolej Kediaman Pertama. Kolej kediaman ini
mempunyai 11 blok yang dinamakan mengikut abjad, iaitu Blok A sehingga Blok K.

Ikrar Mahasiswa sulung......( Sumber: Semesta, 1970)

Memulakan kuliah dalam tahun pertama penubuhannya......(Sumber: Semesta, 1970)

Tinggal Kenangan....(Sumber: Semesta, 1977/78)

Pengurusan Kolej  

Pengetua pertama kolej kediaman pertama UKM ialah Zakaria Awang Soh (Prof. Dr.) yang
turut menjadi pengerusi kepada Jawatankuasa Dewan Tinggi atau JKDT yang dianggotai
oleh kakitangan universiti. Kakitangan terawal yang pernah menganggotai JKDT kolej
pertama ini ialah, Cik Norsham Muslim (Mantan Ketua Pustakawan UKM), Dr. Noramly
Muslim ( Prof. Datuk Dr.), Ustaz Mohd Hj. Abu Bakar, Puan Kamariah Janor, Ismail Md. Noor
dan Ahmad Jantan.

Kempimpinan Mahasiswa Kolej Pertama UKM 

Dibawah JKDT, wujud satu jawatankuasa yang dianggotai oleh mahasiswa, jawatankuasa ini
dikenali sebagai Jawatankuasa Dewan Rendah Kolej atau JKDRK. Ahli jawatankuasa
JKDRK yang pertama ialah,

Pengerusi : Che Uda Che Nik
PenolongPengerusi : Mohd. Nor Hj. Manutty ( Dr.)
Setiausaha : Md. Roshidi Hj. Osman
PenolongSetiausaha : Rahimah Abdul Aziz (Prof. Dr.)
Bendahari : Hasnah Hj. Hassan
AhliJawatankuasa : Bustamam Yahya ( Sosial)

  Md. Yusof  Zainol ( Sukan)
  Innum Rahiman ( Penerangan)
 
 

Suatu ketika dahulu...(Sumber: Semesta, 1977/78)

Prof. Dr. Zakaria Awang Soh...Pengetua pertama Kolej Kediaman Pertama UKM.

Antara tokoh akademik yang pernah dilantik sebagai ahli jawatankuasa JKDRK ini ialah Prof.
Dr. Rosnah Baharudin, Datuk Azmi Hj. Abdullah ( 1971/1972), Prof. Datuk Dr. Ibrahim
Komoo, YB. Dr. Rosli Che Mat (1972/1973) dan Prof. Dr. Awang Sariyan (1973/194). JKDRK
ini kemudiannya dikenali sebagai JAKSA (Jawatankuasa Kebajikan Mahasiswa).

Majalah Rasmi Kolej 

Kolej Pertama UKM telah menerbitkan majalah rasminya yang pertama pada tahun 1971,
Majalah ini dinamakan SEMESTA. Sidang redaksi pertama majalah SEMESTA ini diketuai
oleh Chamhuri Siwar 
(Prof. Emeritus) sambil dibantu oleh Sabariah Ibrahim, Asiah Sarji ( Prof. Dr.), Mohd Kalyubi
Ghazali, Abdullah Man dan Jamilah Jaafar. Penerbitan ini bukan sahaja memuatkan berita

Ahli Jawatankuasa JKDRK yang pertama. ( Sumber : Semesta, 1970)

JKDRK 1973/74. ....( Sumber : Semesta, 1973/74 )

JKDRK 1973/74 telah mewujudkan sebuah kedai siswa....kelihatan salah seorang ahli jawatankuasa yang
bertugas, Awang Sariyan ( Prof. Dr.)...( Sumber : Semesta, 1973/74 )

tentang aktiviti mahasiswa, tetapi turut memuatkan karya yang dihasilkan oleh ahli akademik,
antara yang menyumbang ialah Prof. Dr. Syed Naguib Al-Attas (pada masa itu Dekan Fakulti
Sastera yang pertama), Prof. Achmad Amirudin, Prof. Dr. Khoo Kay Kim, sidang redaksi
yang sememangnya mempunyai bakat yang bukan sebarangan turut menyumbangkan
penulisan dalam majalah ini.

Kulit keluaran pertama majalah Semesta 1970, kelihatan logo pertama UKM hasil ciptaan Prof. Dr. Syed Naguib
Al-Attas.

Sidang redaksi majalah Semesta yang pertama, Ketua Pengarangnya ialah Chamhuri Siwar (Prof. Emeritus).

Majalah ini diteruskan penerbitannya buat beberapa ketika, malah selepas perpindahan ke
Kampus Bangi, dimana kolej pertama ini bertukar nama ke KOMSIS A dan kemudiannya
menjadi Kamsis A sebelum kini dikenali sebagai Kolej Dato' Onn. Antara tokoh dan ahli
akademik yang pernah menganggotai sidang redaksi majalah ini ialah, Awang Sariyan ( Prof.
Dr.), Shafie Abu Bakar (Dr.), Zainuddin Ayip, Nik Marzuki Sidek (Dr.) dan lain-lain.

Aktiviti Penghuni Kolej 

Sepertimana kebiasaan mana-mana kolej kediaman mahasiswa, pastinya ia tidak sunyi
dengan aktivti yang melibatkan penghuninya, begitu juga halnya dengan kolej kediaman
pertama ini. Pelbagai aktivti telah dianjurkan oleh pengurusan kolej bersama-sama dengan
JKDRK, antaranya sukan, hiburan, akademik dan sebagainya.

Redaksi 1972/1973 dipimpin oleh Shafie Abu Bakar (YB. Dr.). (Sumber: Semesta, 1972)

Awang Sariyan (Prof. Dr.) memimpin sidang redaksi Semesta bagi tahun 1973/1974 . (Sumber: Semesta,
1973/74)

AJK Sukan 1971/1972.....antaranya Allahyarham  Iran Herman (Kiri hujung, berkata mata gelap) 

Adakah Pasukan Bolasepak tahun 1970/1971 ini merupakan pasukan bolasepak UKM yang pertama?...Berdiri
dari Kiri: Latiff Deris (Ketua Pasukan), Mat Sulaiman, Ramli Hamzah, Mohd. Hamid, Salleh Hj. Mohd, Mohd

Kalyubi Ghazali. Bertenggong dari kiri: Mat Daud, Zaki Manan, Fajri Ujang, Yusof Zainol, Salleh Deni....(Sumber
: Semesta, 1970)

Pasukan Tenis Meja 1971.

Pasukan Blok K, Juara Sepaktakraw antara Blok, 1971

Dari Kuala Lumpur ke Bangi 

Pada November 1977, kampus UKM secara beransur telah berpindah ke kampus tetapnya
di Bangi. Dengan perpindahan ini, Kolej pertama turut terlibat sama. Di Bangi, nama
kediaman mahasiswa telah ditukar dari Kolej kepada KOMSIS iaitu kependekan dari
Kompleksiswa, menurut laporan tahunan pengetua kompleksiswa A, seramai 1,374
mahasiswa yang dahulunya merupakan penghuni Kolej Pertama telah menjadi warga sulung
KOMSIS A. Namun tidak semua mahasiswa di Kolej pertama dahulu dipindahkan ke Bangi,
kira-kira 375 orang mahasiswa Sains dan perubatan masih dikekalkan di Asrama yang
terletak di Jalan Pantai Baru. Pengurusan tertinggi KOMSIS A dikenali sebagai Lembaga
Pengurusan Kolej, ahli jawatankuasanya yang pertama adalah:

Pengerusi : Ahmad Mohd. Yusof
Timbalan Pengerusi : M.A Fauzi Mohd Basri ( Allahyarham Prof. Datuk Dr.)
Setiausaha : Yahya Abu Bakar
Bendahari : Kamariah Janor
  
Ahli : Tuan Haji Muhammad Abu Bakar

  Ismail Hamid
  Takiah Mohd Iskandar ( Prof. Dr)
 

Sementara pengurusan KOMSIS A pula ialah; 

Pengetua : Ahmad Mohd. Yusof
Timbalan Pengetua : M.A Fauzi Mohd Basri ( Allahyarham Prof. Datuk Dr.)
Pengurus : Rosmah Latif
Kerani Am : Abdul Malik Zajuli
Jurutaip : Siti Hawa Abu Samah
Pengawas : Ali Mohidin

 
 

Ruang santai di salah satu Blok di Kolej Kediaman Pertama UKM.

Riadah santai...berkain pelikat dan singlet..

Kepimpinan mahasiswa di peringkat kolej kediaman atau dikenali dengan nama JAKSA yang
pertama di KOMSIS A adalah lantikan semula dari jawatankuasa terakhir di Kolej Kediaman
Pertama. Mahasiswa yang mengganggotai JAKSA terakhir Kolej Pertama dan pada masa
yang sama merupakan JAKSA sulung KOMSIS A 1977/1978 ialah;

Yang Di Pertua : Jamaludin Arbain
Naib Yang Di Pertua : Jamaludin Mat
Setiausaha
Kehormat

: Othman Desa ( Datuk)

Pen. S/U Kehormat : Afifi Haji Ahmad
Bendahari : Che Hashim Che Said
AhliJawatankuasa :Alkharib Shah Alang Osman ( Penerangan dan Penerbitan)

 Abdul Karim Noor ( Ugama)
 Abdul Moin Aieni ( Kebudayaan)
 Hamlud Shafie (Sukan)
 Muhammad Abu Bakar (Pelajaran)
 Abu Bakar Khamis ( Kebajikan )
 Mohd Nistah Kabul ( Rencam)
 

Penghasilan penulisan ini adalah sebagai satu usaha untuk melestarikan maklumat yang
berkaitan dengan sejarah Universiti Kebangsaan Malaysia yang kini telah memanjat usianya
yang ke 43 tahun. Mungkin ada maklumat yang disampaikan tidak jelas atau kurang tepat,
pembaca dialu-alukan untuk memberi teguran dan pembetulan pada mana-mana bahagian
penulisan ini.

Rujukan: 

Lemporian. (1977). Dari Pantai Baru ke Kampus Bangi. Semesta, 57. 

JAKSA terakhir Kolej Kediaman Pertama UKM yang dilantik semula sebagai JAKSA Pertama KOMSIS A.

Aksi acara 'Malam Perpisahan K.Lumpur - Bangi'.  (Sumber: Semesta, 1977/78)

